
近年愈來愈多家庭為咗容易清潔同提升煮食安全等原因而轉用電爐具，
但面對市面上五花八門嘅產品，未必知道邊款最適合自己。 

以陳生一家四口為例，平日一日三餐都會喺屋企煮飯，週末又不時邀請
親友聚會，需要準備七至八人份量嘅食物。當佢打算換新爐具嗰陣，原
本以為揀功率最高嘅型號就最好，但其實未必最慳電。 

例如平日只係煮四人份量，大部分時間都用唔盡大火力，反而容易造成
能源浪費。比較理想嘅做法係選擇有兩至三個煮食區嘅電磁爐，其中至
少有一個大火力爐頭，方便平日煮飯煲湯，招呼朋友時亦足夠同時處理
多款菜式。 

至於爐具種類方面，電磁爐通常係較慳電嘅選擇。由於熱力直接傳到鍋
具，升溫速度快，煲水、煲湯同快炒都可以縮短烹調時間。對於經常煮
食嘅家庭嚟講，長遠有助減少耗電量。 

其實慳電唔一定要改變煮食習慣，只要按家庭需要選擇合適嘅電爐具，
再配合簡單慳電技巧，就可以輕鬆做個精明又慳電嘅廚神。 

想輕鬆賺多啲度度分？今次有新攻略教大家：只要登入中電App，就可以
每日喺「綠加Fun」最新嘅「中電腦友記」 小島入面，邊玩益智小遊戲、
邊賺度度分㗎喇！ 

即刻同大家拆解，小島入面有邊啲賺分玩法*： 
• 遊戲1) 記憶翻牌遊戲：訓練記憶力同專注力，玩多幾鋪，大腦能量值同

分數都一齊翻一翻！ 
• 遊戲2) 線路維修遊戲：仔細觀察線路缺失嘅位置，選擇合適嘅線路再調

整方向，接通電源，考驗邏輯同判斷力。 
• 遊戲3)  每日小測驗：輕鬆答題學知識，了解多啲認知障礙相關知識，仲

順手賺埋分，一舉兩得！ 

撳入嚟中電App玩晒呢三個遊戲，一日就可以賺到 5 分度度分，日日玩、
日日賺，一個月落嚟儲落嚟嘅分數都相當可觀㗎！ 

邊玩遊戲、邊賺分、邊學嘢，仲有咩理由唔玩？ 

仲未下載中電App嘅朋友記得快啲下載，下載咗嘅就即刻去解鎖「中電腦
友記」 小島，齊齊做度度分達人啦！ 

*參加者必須使用有效的中電編賬號碼登入，並已連結中電One賬戶及度度賞賬戶

方可獲發度度分。 

今年嘅「中電智能都會創新能源比賽」圓滿結束！參賽嘅中、小學學生結
合日常生活觀察、工程知識同創新科技，構思出各式各樣嘅低碳及智慧城
市方案，展現創意同潛能！ 

為培育年輕一代嘅創新思維，同時推廣工程專業同減碳教育，中電聯同香
港工程師學會合辦「中電智能都會創新能源比賽」已經踏入第 17 屆！今年
比賽吸引咗 104 隊高中組同 21 隊小學組參與。 

今屆參賽作品真係創意十足！有隊伍利用人工智能平台，應對「快時尚」
帶嚟嘅浪費問題；亦有同學將遮擋陽光同發電功能二合為一，設計出太陽
能百葉簾，一物兩用；仲有隊伍重新構思家居電力布局，研發智能電控系
統，希望減少能源損耗同電子廢物。

同學們嘅創新構思，為低碳智慧城市發展帶來更多可能。

早前有人假冒中電職員，向市民訛稱可以介紹「穩賺」投資機會，仲出
示偽造嘅中電員工證，誘騙市民登入虛構網站投資。呢種詐騙手法同以
往嘅投資騙案非常相似，分別只係將「證件」換咗個樣，大家千祈唔好
中招呀！ 

想避免墮入騙徒陷阱，請記住以下幾點： 
• 中電員工絕對唔會透過任何途徑聯絡客戶，推廣投資項目或者索取個

人資料、賬戶密碼同款項。凡聲稱中電職員並介紹投資項目，一律係
假嘅。 

• 投資涉及風險，根本冇「必賺」嘅投資貼士。請時刻保持警覺，切勿
輕信任何來歷不明、聲稱「穩賺」同「高回報」嘅投資建議。 

• 千祈唔好轉賬至不明戶口，或者向對方提供銀行賬戶、密碼等敏感資
料。一旦發現被騙，請即時聯絡銀行凍結轉賬，同埋盡快報警求助，
減低損失。 

想買得安心、用得放心，揀啱購買平台係十分重要嘅第一步。中
電旗下嘅度度賞設有嚴謹嘅「正貨保證」制度，要求所有供應商
提交產品來源證明及相關認證文件，確保上架產品均為原廠正貨
或正式代理貨源，產品亦符合相關安全及品質標準。  

符合安全規格證明書例子:  

對於冷氣機、電熱水爐同埋電磁爐等需要專業安裝嘅大型電器，
度度賞要求供應商安排合資格技工上門服務，並提供合資格技工
相關資格證明或登記編號，證明技工有政府認可證書或者完成相
關專業訓練，確保安裝程序符合安全規格同埋原廠要求。  

事實上，大型家電如果安裝不當，隨時會引發漏電、過熱、滲水
甚至火警等安全問題，更有機會影響原廠保養效力。所以，由具
備專業知識及認可資格嘅技工負責安裝，絕對係保障家居安全嘅
重要一環。   

除咗產品同埋服務質素有保證，度度賞亦堅持清楚列明安裝安
排、服務內容同埋可能涉及嘅額外工程費用，等客戶事前了解
相關開支，避免隱藏收費同埋不必要爭議。  

無論喺產品真偽、安裝專業保證，定係售後保障，度度賞都以客
戶利益為先。

我想換冷氣機、電熱水爐同埋電磁爐，網上五花八門，點揀好？  


